
“O‘TKAN KUNLAR"” ROMANIDA TUSH MOTIVI

Annotatsiya: maqolada Abdulla Qodiriyning “O‘tkan kunlar® romanidagi xalg og'zaki ijodiga xos syujet va motiviar
hagida fikr yuritiladi. Xususan, tush motivining “O'tkan kunlar® asaridagi o'rni, boshga motivlar bilan munosabati,
voqgelikni yuzaga keltirishdagi tadrijiy rivoji tahlil etiladi. Ushbu romanda adibning xalg dostonlarida uchraydigan
turli mativiardan ijodiy foydalanish mahorati yoritib beriladi.

Kalit so‘zlar: xalg ogzaki ijodi, motiv, syujet, roman.

AHHOTaUuA: B CTaTbE PAaCcCMaTPUBAKITCH CIOXKETE! M MOTWMBLI, XapaKTepHeie AN YCTHOro HAapOaHOro TBOpPYeCTBa
B pomaHe Aboynnbl Kagbipu “O'tkan kunlar”. B yacTHOCTH, aHanW3aMpyeTcs pofbk MOTUBA CHA B NpOM3BeaeHur
“O‘tkan kunlar”, ero cBA3b ¢ pyrMMK MOTMBaMK, a TAIOKE Ero NOCTeneHHoe pa3sMTie B Cco30aHnK peanbHocTy. B
pomaHe nog4epkMBaeTcs TBOPYECKOe UCMOoMb30BaHME NUcCaTenem pasnnyHeX MOTMBOB HApO4HOro anoca.

KnioueBble cnoBa: HapodHoEe MEoPHECME0, MONIUE, CHXKEM, POMaH.

Annotation: the article discusses the plots and motifs characteristic of folk oral literature in Abdulla Qodiriy’s
novel “O‘tkan kunlar®. In particular, the role of the dream motif in “O‘tkan kunlar”, its relationship with other matifs,
and its gradual development in creating reality are analyzed. This novel highlights the writer’s skill in creatively

using various motifs found in folk epics.
Key words: folk art, motif, plot, novel.

Ma'lumki, epik asar syujeti albatta biror makon va
zamonda kechar ekan, bu harakat, shubhasiz, motiviar
harakati bilan amalga oshiriladi. Bizning magsadimiz esa
ana shu motivlar, xususan, tush motivining “O‘tkan kunlar”
asaridagi o'rni, boshga motivlar bilan munosabati, vogelikni
yuzaga keltirishdagi tadrijiy rivojini tahlil etishdan iborat.
Zero, tush motivi epik asarlarda muhim orin tutadi. Bu
motivga xos bolgan asosiy xususiyatiardan biri ko'pincha
boshga motiviarni o'zi bilan birga yetaklab kelishidir.

O‘zbek dostonlaridagi tush motivi sinov, do'stlik,
uylanish, safar, o'lim kabi keyingi motivlar bilan
chambarchas bog‘langan holda keladi. Dostonlar syujetining
keyingi “taqdir” ana shu tush motivi bilan bevasita bog'liq
bo'ladi. Misol uchun, tush mativi “Alpomish” dostonida
do'stlik motivi, “Kuntug'mish"da safar, “Rustamxon”da
uylanish, “Go‘ro‘g’lining olimi"da olim motivi bilan bog'liq
holda keladi. "Kuntug'mish” dostonida gqahramon tushida
yorini, “Rustamxon”da ona o'z gizini, “Go‘ro’g’lining olimi"da
Go'ro‘g'li tushida o'z pirini ko‘radi.

“Alpomish” dostonida esa Alpomish, Barchin va Qorajon
bir vaqtning o‘zida ayni bir tushni ko‘radi: “Alpomish
cho‘ponlarning go‘shxonasida uxlab yotdi. Kechasi
fayzi sahar vaqtiga yetdi, sahar vaqti cho‘ponlarning
go‘shxonasida yotib bir tush ko'rdi. 1zlab borayotgan Barchin
yori, bul ham baxmal o‘tovda yotib, subhi sodig tugqan
vaqgtda bir tush ko'rdi. Kashal g'orida, to‘gson galmogning
ichida Qorajon alp ham bir tush ko'rdi. Uchovining tushi
oldin keyin, do‘g‘ulish ko‘rdi"[1:89]. Ushbu motivdan so‘ng
doston vogealari tezlashib, syujetning keyingi halgalari

uchun vaziyat yaratiladi. Qorajon ana shu tush tufayli
Alpomish bilan do'st tutinadi. Sinovda o'z tug‘ishgan
akalarining yonida turib emas, Alpomish tomonda turib
davraga tushadi. Alpomishning do'sti, sirdoshi, yaqin
ko'makchisiga aylanadi. Shuning uchun ham ana shu tush
parchasini doston syujetining yadrosi deb garash mumkin.

Folklor ijodiga xos bo‘lgan bu tush motivini Abdulla
Qodiriyning “O‘tkan kunlar" romanida ham uchratamiz.
Asarda tush motivi o'lim motivini o‘zi bilan birga yetaklab
keladi. Fikrimiz izohi sifatida romanning uchinchi bo‘lim o'n
oltinchi “Oy-kuni yaqgin edi” bobiga to'xtalamiz. Bu bobda
hikoya gilinishicha, xuftonga yagin Kumushning ko'zi yoriydi.
O'zbek oyim tarafidan chillalik uyga kechasi ko‘'chadan
kelib kirish yaxshi emasligi va Zaynabning uyiga borib
yotish amrini olgan Otabek ichkari uyga ketadi. Ovgatianish
asnosida Zaynab Kumushning ancha giynalganini so‘zlab
beradi. Bu gaplardan yuragi juda uyushib ketgan Otabek
xavotir ostida uxlash uchun yotadi. Ko'zi ilinar-ilinmas tush
ko‘ra boshlaydi:

“Chamanda gullar ochilg‘an emish... Bu Gulshan
uning o'ziniki emish... Ul rango-rang chechaklardan
ko‘zini ololmas emish. Tevarakka kelgan yovdan xavf bor
emish... Xanjarini ushlab yovg‘a garshi chigg‘an emish...
Yov gochgan emish... Yov orasida onasi ham bor, otasi ham
ko‘rinar emish... Qaytib chamanga kirsa bir sigir gulni bosib,
yanchib o'tlab yurg'an emish... Bu holdan o'zini unutkan va
qo'lidag'i xanjari bilan sigirga yugurgan emish... Sigir emas
—sariq sochli albasti emish... Darmonsizlang‘an va xanjari
go'lidan tushkan emish... Dunyoni gorong‘uliq bosgan

emish..."[2:372]. Ana shu tush motivida Kumushbibining
o'lim vogealari oldindan bashorat qilinib, ramzlar tilida
bayon gilinadi: “Chamanda gullar ochig'on emish”, “rango-
rang chechaklardan ko‘zini ololmas emish” — yozuvchi bu
ramziy bo'yoqgni keltirish orgali farzand ko'rish bo'sag‘asida
bo‘lgan Otabek va Kumushning ruhiy dunyosini, ularning
ichki kechinmalarini tasvirlab beradi. Sigirning gulni
bosib, yanchishi — Zaynab tomonidan Kumushbibining
zaharlanish voqealariga ishora giladi. Aynan “sigir’ning
keltirilishi esa pismig va muloyim (yuvosh) xarakterga
ega Zaynabga ishoradir. Yozuvchi “sarig sochli albasti”
ramziy ifodasini keltirish orgali kutimagan gabihlikka go'l
urgan Zaynabning bu vogeadan keyingi ruhiyatini, uning
ichki va tashqi dunyosini ochib beradi. Asarning ushbu
bobida keltiriigan quyidagi parchaga diggat qaratsak,
Zaynabga nisbatan ishlatilgan bu ramziy ifoda ostidagi
ma’'noni yanada teran anglab yetishga muvaffag bo‘lamiz:
“Kumushning yaqinlarig‘ina emas, balki foji'adan xabardor
bo‘lgan shaharning katta — kichigi Zaynabka beriladirgan
jazoni erta — kech kutmakda edilar. Biroq foji'aning o‘ninchi
kunlarida Zaynabning jinni bo'lib, ochiq ko'yi ko‘chada
yurgan xabari va og‘asi tomonidan ushlanib kishanga
soling’an mojarosi eshitildi. Zaynabning jununi gozilar va
tabiblar tarafidan ham tasdiq etilgach, uning ustidagi jazo
ko'tarildi. Darhagigat, agldan ozib ko‘chalarda ochiq kezish
va kishanga tushishning o‘zi ham Zaynab uchun kichkina
jazo hisoblanmas edi... "[2:377] Tush motividagi “dunyoni
gorong‘ulig bosishi” esa Otabekning bu yashanmishlardan
keyingi gorong‘ulikka burkangan mazmunsiz kunlariga
ishora gilib keladi. Ya'ni roman syujetining keyingi vogealar
rivaji ana shu parchada ko'rsatib beriladi.

Vogealar rivoji davom etar ekan, romanda tush
motivining o'lim motivi va safar motivi bilan chambarchas
bog'langan holda kelganiga guvoh bo‘lamiz. Bu holat
esa xalg og‘zaki ijodiga xos bo‘lgan motiviarning muhim
xususiyatlaridan biridir. Zaynab tomonidan zaharlangan
Kumushning vafoti vogealar rivojining  eng yugori nugtasi
—romanning kulminatsion nuqtasi sanaladi. Adib Abdulla
Qodiriy romanning kulminatsion nugtasini tush motividan
keyin o'lim motivini keltirish orgali ochib beradi. Ya'ni tush
bu yerda romanning keyingi vogealar rivoji uchun asosiy
poydevor vazifasini o'taydi:

“... Zaynab chetlanib uydan chigdi... Hoji Kumushning
boshig‘a kelib o’turdi. Otabek va onasi oyog'i ustida edilar,
Kumushning ko‘zi yumig, sochlari yuzi ustida parishon edi.
Hoji 0'z qo'li bilan sochlarni tuzatib Kumushning ko‘kimtil
tovlang‘an yuzini ko'rdi va manglayini bosdi...

QOyim... Oyim!.. — dedi hoji. Kumush ko‘zini ochib

besaranjom unga nazar tashladi va tanib ... qo'zg‘almoqchi
bo'ldi.

Qo'zg'almang, oyim... go‘zg'almang!

Kumushning ko‘z yoshisi chakkasidan oqib tushdi...
Hoji ham o‘zini toxtatolmay, Kumushning yoshini artib,
boshini siladi:

Xudo shifo berar, bolam!

Kumush jomga qo‘zg‘aldi, Otabek kelib go‘ltigladi, hoji
ham uning boshini tutdi... Bu gal qusiq gong‘a aylangan edi,
burnidan ham bir necha tomchi gon ogdi... Qusub yotg‘ach,
ko'zi yargillab ochilib ketdi va tevaragiga betogat qarandi:

Qyi... dada... - so'ngra, - begim, - deb ingrandi... Erining
yuzini yuziga qo'ydi, uyalg'ansumon ko'zini yumdi..."[2:376]

Aslini olib qaraganda, Otabek farzandining tug‘ilishi
bilan boshlangan “oy-kuni yaqin edi” bobi xalg ertak va
dostonlaridagi kabi tug‘ilish, tush, o'lim, ayriliq va safar
motivlari bilan chambarchas bog‘lanib, yaxlit syujetni
yuzaga keltiradi.

Kumushbibining o'limi Mirzakarim qutidor oilasi uchun
ayanchli ayrilig edi. Yozuvchi yagona farzandini so‘'nggi bora
ko‘ra olmagan, uni so'nggi manziliga kuzata olmagan, qizi
gabrini quchoglab uvvos tortgan ota — ona portretini ayriliq
motivining g'amgin bo'yoglari bilan chizib beradi. Ushbu
bob Otabek va o'g'li Yodgorbekning Marg‘ionga safari
bilan yakunlanadi. Asarning eng so‘nggi “Xotima" bobi ham
Otabekning Toshkent va Marg'ilonga safari hamda Olmaota
ustidagi jangda ruslar bilan to‘gnashuvdagi halokati bilan
yakunlanadi.

“O’tkan kunlar” ni mutolaa gilar ekanmiz, yozuvchining
folklor ijodiga xos bo'lgan motivlarni roman tarkibiga
mohirona singdirib yuborganligiga, roman syujet chizig‘ini
yuzaga keltirishda shu kabi bir gancha motiviardan unumli
foydalanganligiga guvoh bo'lamiz.

Xulosa. Abdulla Qodiriy asarlarining shuhrati, ta’sir
kuchi, tasvir tinigligi, tilining go'zalligi alohida urg‘uga
sazavordir. Bunday fazilatlar ildizi esa iste’dodli adibning
o‘zbek, rus va jahon adabiyotidan, xalq og‘zaki ijodi va
xalgning jonli tlidan bahramand bo'lganligiga borib tagaladi.
Adib nigohini xalq ijodini, uning ma'naviy xazinasini qunt
bilan o‘rganishga garatib, eng yaxshi an’analami o'zlashtirdi,
umumzxalg tilining bitmas-tuganmas imkoniyatlaridan
mohirona foydalandi. Inson ruhiy dunyosining rang-
barangligini hisobga olgan holda betakror xarakterlar
yaratishga ahamiyat berdi.

Bir so'z bilan aytganda, Abdulla Qodiriy asarning asosiy
mavzu va g'oyasini to'ldirishda xalq og‘zaki ijodiyotiga xos
bo‘lgan syujet va motiviar imkoniyatlaridan o'rinli foydalanib,
bebaho asarar yaratishga muvaffaqg bo‘ldi.

